
Ingolstadt,5 ìuliì 1610. Le P.Gretser à Bellarmin. 992

/ Piissime Illustrìssime Domine.
Controversia illa inter me,et P.Serarium, quem vivum colui,et 

mortuum quoque unìcè amo, amica prorsus fuit, privatisque literìs 
agitata; nisi quod postea in primo tomo Defensionìs publìcè indì- 

^y^cavi, quid de prologo in Ecclesìasticum (nam et hu$e apocryphis 
accensebat, tametsì postea manus dedit P.Serarius) et de praefa- 
tìuncula in Threnos sentirem. Fateor autem me praecipuè nixum prae- 
fatìone illa in bìblìa nova. Nam licet crederem eam auctoritate 
Pontificia non esse praeditam: cogìtabam tamen, non nisi sciente 
et consentiente Pontifico praefìxam. Et hac cogìtatione ìnstruc- 
tus ita ratiocinabar: Aut verum dìcit ìlla praefatio,cum dicit, 
nihil non canonìcum, nìhìl adscititium, nìhìl extraneum apposìtum 
esse aut falsum. Falsum dìcere, non crediderim. Si verum; habeo, 
quod volo. Sed gaudeo mihi a R.dìss.a et Illustrìss^ D.V. verita- 

,^^*tem patefactam esse.Nec cupio, ut quae P.Serarius in prolegomenis 
biblicis (quae legi, priusquam Romam ìrent) centra propugnatorem 
Bellarminianum, et centra P.Delrium disserit, expungantur. Velie 
suum cuique est, nec sensu vivitur uno. Haeretici necdum furere 
desìnunt centra tomos Illustriss^^ D.V. Nuper prodiìt Antìbellar- 
minus Conradi Vorstìì calvinìstae Steinfurtensis in Westphalia. 
Doctrinam quatuor tomorum proponit methodo Raméa, hoc est,ìnsncita 
et tenebricosa. Absolvit quoque Samuel Huberus, praedìcans Luthe- 
ranus longe clamorissimus, suum Antibellarmìnum lìbris sex. Prodiìt 
etiam non ita prìdem Ioannes Urbanus Harlemensis mìnister Calvìnia- 

^^f*nus in Geldria, qui prìmam controversìam notìs ìnsectatus est; et 
sìmiles nugas pollicetur in relìquas c ontroversias. Sed vìdeo ìs- 
tos venisse ad fundum,et iam nìA nisi foeces adferre; licet prìores 
quoque adversarìi admodum fuerint foeculentì, praesertim Dannaaus. 
Deum precor, ut ^^issimam Illustrìssimam D.V., tametsì, ut scrì- 
bit, iam senio gravem; diu adhuc ecclesiae suae ad haeretìcorum K 
confusìonem, superstìtem esse velit; cui proculdubio, ob tam insi-

/ gnes adversus sectarìos lucubrationes copiosa merces in coelo re-
posita est. Ingolstadii 5 jullìi 1610.

^^^dissÌMae ^ ^Rev et Illustriss D. V.

ìndignus in Christo servus,
lacobus Gretserus.

